
351. Eranskina. Antsoaingo Udalaren organigrama



Antsoaingo Udalaren urteko kon bateratuen oroitidazkia, ko abenduaren ri dagokiona
(Oharra: Aipatutako eranskinak Foru Parlamentarien esku daude Legebiltzarreko Zerbitzu Orokorretako bulegoetan eta honako webgunean:

www.cfnavarra.es/camara.comptos).

I. Sarrera


2011ko ekitaldirako jarduera-programari jarraituz, Comptos Ganberak Antsoaingo Udalaren eta haren erakunde autonomoaren eta Gazte-Berriak Kirol eta Kultura Patronatuaren 2010eko Kontu Orokorraren fiskalizazioa egin du.


Udalak 1,91 km2 dauzka eta 10.603 biztanle zeuzkan 2010eko urtarrilaren 1ean.

Antsoaingo Udalak eta Gazte-Berriak Kirol eta Kultura Patronatuak honako kopuru adierazgarriak erakusten zituzten 2010eko abenduaren 31n:

	Entitatea
	Aitortutako betebeharrak
	Aitortutako eskubideak
	Langileak,
2010-12-31n

	Udala
	9.456.051
	9.014.594
	74

	Gazte-Berriak Kirol eta Kultura Patronatua
	522.318
	191.266
	3

	Guztira
	9.978.369
	9.205.860
	77



Udalak bere erakunde autonomoari, Gazte-Berriak Kirol eta Kultura Patronatuaari alegia, 331.053 euroko ekarpena egin zion 2010ean.


Udalak ondoko mankomunitate hauetan parte hartzen du:

·  Iruñerriko Mankomunitatean, eta haren bidez ematen ditu uraren ziklo integralaren zerbitzuak, hiri-hondakin solidoen kudeaketa eta tratamendua eta eskualdeko hiri-garraioari dagozkion zerbitzuak eta taxi-zerbitzuak.

· Antsoain, Berriozar, Itza eta Xulapaingo Gizarte Zerbitzuen Mankomunitatean, eta horren bitartez zerbitzu hauek ematen ditu: etxez etxeko laguntza, drogamenpekotasun-programak, harrera eta orientabide soziala, haurtzaroa eta familia, gizarteratzea eta lan munduan txertatzea, babestutako enplegu soziala eta herritar etorkinekiko ekintzak.

Bi mankomunitate horietako kide izateak kostu hauek ekarri dizkio Udalari:

	Mankomunitateko zerbitzuak
	Udalarentzako gastuak 2010ean

	Eskualdeko hiri-garraioa
	172.878

	Gizarte Zerbitzuak
	228.214

	Guztira
	401.092


Laburbilduz, Udalak ematen dituen zerbitzu publiko nagusiak eta haiek emateko modua taula honetan ageri direnak dira:

	Udal Zerbitzuak
	Udala
	EEAA
	Mankomunitatea/Partzuergoa
	Zerbitzu-kontratuak
	Errentamendua

	Administrazio-zerbitzu orokorrak
	X
	
	
	
	

	Oinarrizko gizarte-zerbitzua
	
	
	X
	
	

	0-3 urte bitartekoen haur-eskolak
	X
	
	
	
	

	Musika-eskola
	
	
	
	X
	

	Hirigintza
	X
	
	
	
	X

	Lorategiak
	X
	
	
	X
	

	Hiri-hondakinak
	
	
	X
	
	

	Uraren ziklo integrala
	
	
	X
	
	

	Garraio publikoa
	
	
	X
	
	

	Liburutegia-Ludoteka
	X
	
	
	
	

	Kontsumitzailearen Arreta Zerb.
	
	
	
	X
	

	Kaleen eta Bideen mantentze-lanak
	X
	
	
	
	

	Kultura
	
	X
	
	
	

	Kirolak
	
	X
	
	
	

	Kirol-jardueren kudeaketa
	
	
	
	X
	

	Udal-kiroldegiak
	X
	
	
	X
	

	Babestutako enplegu soziala
	
	
	X
	
	

	Diru-bilketa exekutiboa
	
	
	
	X
	


Toki-entitate honi aplikatzekoa den araubide juridikoa honako arau hauek osatzen dute, funtsean:

· Nafarroako Toki Administrazioari buruzko 6/1990 Foru Legea.

· Nafarroako Toki Ogasunei buruzko 2/1995 Foru Legea.

· Nafarroako Toki Araubidea Gaurkotzeari buruzko 11/2004 Foru Legea.

· Ekainaren 11ko 12/2010 Foru Legea, defizit publikoa murrizteko neurri bereziak Nafarroako Foru Komunitaterako moldatzen dituena.

· Toki Araubidearen Oinarriak arautzen dituen 7/1985 Legea.

· Legegintzako 251/1993 Foru Dekretua, Nafarroako Administrazio Publikoen zerbitzuko Langileen Estatutuari buruzkoa.

· Kontratu Publikoei buruzko 6/2006 Foru Legea (KPFL), otsailaren 14ko 1/2007 Foru Legeak toki-entitateei buruz ezarritako berezitasunekin.

· Diru-laguntzei buruzko 38/2003 Lege Orokorra.

· Lurraldearen Antolamendu eta Hirigintzari buruzko 35/2002 Foru Legea.

· Urriaren 26ko 13/2009 Errege Dekretu Legea, Enplegurako eta Tokiko Iraungarritasunerako Estatuko Funtsa sortu zuena.

· Uztailaren 5eko 15/2010 Legea, merkataritza-eragiketen berankortasunaren aurkako neurriei buruzkoa.

· Kontabilitatearen eta aurrekontuen arloan, araubide juridikoa ezartzen dutenak 1998ko irailaren 21eko 270, 271 eta 272 foru dekretuak dira, Nafarroako Toki Administraziorako aurrekontu eta gastu publikoari, aurrekontu-egiturari eta kontabilitateari buruzkoak.

· 2010eko aurrekontua betetzeko oinarriak eta Udalaren gainerako barne-araudia.


Txostenak sei atal ditu, sarrera hau barne hartuta. Bigarren atalean, txostenaren helburuak azaltzen dira, eta hirugarrenean, berriz, egindako lanaren norainokoa. Laugarrenean, Udalaren Kontu Orokorrari buruz dugun iritzia agertzen da. Bosgarrenean, Antsoaingo Udalaren eta haren erakunde autonomoen finantza-egoera nagusiak azaltzen dira aipatutako Kontu Orokorraren laburpen gisa. Seigarren eta azken atalean, erakundearen antolaketa eta barne-kontrola hobetzeko egokitzat jotzen ditugun iruzkin, ondorioztapen eta aholkuak biltzen dira, arloz arlo.

Halaber, bi eranskin jaso dira: bata Udalaren organigramarekin, eta bestea Udalak 2010eko ekitaldiko kontuei buruz eginiko memoriarekin.

Eskerrak eman nahi dizkiegu Udaleko eta bere erakunde autonomoetako langileei, lan hau egiteko emandako laguntzarengatik.

II. Helburua

Nafarroako Toki Administrazioari buruzko uztailaren 2ko 6/1990 Foru Legeari, Nafarroako Toki Ogasunei buruzko martxoaren 10eko 2/1995 Foru Legeari eta Comptos Ganbera arautzen duen abenduaren 20ko 19/1984 Foru Legeari jarraituz, Antsoaingo Udalaren 2010eko ekitaldiko Kontu Orokorraren arauzkotasunari buruzko fiskalizazioa egin dugu.


Txostenaren helburua da honako hauei buruzko gure iritzia adieraztea: 

a) Antsoaingo Udalaren 2010eko ekitaldiko kontu orokorrak irudi zehatza erakusten duen alderdi esanguratsu guztietan, hots, ondareari, gastu eta diru-sarreren aurrekontuaren likidazioari eta 2010eko abenduaren 31ko finantza-egoerari dagokienez, bai eta data horretan amaituriko urteko ekitaldian eginiko eragiketen emaitzei dagokienez ere, betiere aplikatzekoa den informazio finantzario publikoari buruzko lege-esparruari eta, bereziki, bertan jasotako kontabilitateko printzipio eta irizpideei jarraituz.

b) Udalak eta bere entitate autonomoek 2010ean izandako jarduerari aplikatzekoa zaion legediaren betetze-maila.

c) Antsoaingo Udalaren eta bere Erakunde Autonomoen finantza-egoera 2010eko abenduaren 31n.

d) Ganbera honek 2009ko ekitaldiko txostenean egindako aholkuak zenbateraino bete diren.

Txostenari erantsi zaizkio, halaber, egokitzat jotzen diren aholkuak, Udalak eta erakunde autonomoek ezarritako barne-kontroleko sistema, sistema administratiboa eta kontabilitate- nahiz kudeaketa-sistemak hobetu edota osatzeko.

III. Irismena


Comptos Ganberak Antsoaingo Udalaren 2010eko ekitaldiko Kontu Orokorraren fiskalizazioa egin du.

Udalaren Kontu Orokorra entitatearen beraren kontuak eta haren erakunde autonomoenak osatzen dute, eta honako egoera finantzarioak biltzen ditu, besteak beste: 

· Erakundearen beraren kontua eta haren erakunde autonomoarena: aurrekontuaren betetze-maila, ekitaldiko aurrekontu-emaitza eta udalaren diruzaintza-gerakina, egoera-balantzea eta galeren eta irabazien kontua.

· Kontu Orokorraren eranskinak: memoria, Udalaren eta bere erakunde autonomoen kontu bateratua, zorraren egoera, eta kontu-hartzailetzaren txostena.

Lana Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Comptos Ganberaren fiskalizazio-eskuliburuan jasotako sektore publikoaren auditoriari buruzko printzipioei eta arauei jarraituz eta azterlan honen helburuen eta inguruabarren arabera beharrezkotzat jo ditugun hautaproba edo prozedura tekniko guztiak aplikatuz egin da, laginen teknika edo kontusail edo eragiketa zehatz hautatuak berrikustekoa aplikatuz, besteren artean.


Zehazki, Udalari eta haren erakunde autonomoei dagokienez, aurrekontuen eta finantzen egoera-orrien edukia eta koherentzia aztertu dira, bai eta aplikaturiko oinarrizko prozedura administratiboak ere; ebaluatu dira, halaber, antolaketako, kontabilitateko eta barne-kontroleko alderdi nabarmenenak.

IV. Iritzia

Egin dugun lanaren norainokoarekin bat, Antsoaingo Udalaren 2010eko ekitaldiko Kontu Orokorra aztertu dugu. Udalaren erantzukizuna da kontuaren prestaketa eta edukia. 

Gure azterketa-lanetik ondoko iritzia ondorioztatu dugu:

IV.1. Udalaren 2010eko ekitaldiko Kontu Orokorra. 

Oraindik ez da 1995eko inbentarioa gaurkotzeko eta egoera-balantzeko ibilgetuaren informazioarekin bateratzeko prozesua osatu.


Aurreko paragrafoan aipaturiko salbuespenak alde batera utzita, Udalaren 2010eko ekitaldiko Kontu Orokorrak fideltasunez erakusten ditu, alderdirik behinenetan, bere gastuen eta diru-sarreren aurrekontuen likidazioa, abenduaren 31ko ondare-egoera eta eginiko eragiketen emaitzak. Halaber, horiek behar bezala interpretatu eta ulertzeko behar adinako informazioa biltzen du, aurreko ekitaldian aplikaturikoekin bat datozen eta guztiok onartuak diren kontabilitate publikoko printzipio eta arauei jarraituz.
IV.2 Legezkotasuna


Eginiko lanaren norainokoa kontuan hartuta, Udalaren eta haren erakunde autonomoaren 2010eko jarduera ekonomiko-finantzarioa, oro har, legezkotasun-printzipioari jarraituz egin dela esan daiteke.

IV.3 2010eko abenduaren 31ko finantza-egoera

Antsoaingo Udalaren hasierako aurrekontu bateratua 10,8 milioi eurokoa da, eta behin betikoa 11,6 milioi eurokoa. Betetze-maila ehuneko 86koa izan da gastuetan eta ehuneko 79koa diru-sarreretan.

Aitortutako betebeharrak 9,98 milioi eurokoak izan dira 2010ean eta aitortutako eskubideak 9,21 milioi eurokoak. 

2009ko ekitaldiari dagokionez, gastuak ehuneko 14 murriztu dira, funtsean, inbertsioetako gastuak ehuneko 50 murriztu direlako. Era berean, gastu arruntek aurreko ekitaldikoekin alderatuta ia aldaketarik izan ez dutela nabarmentzen da.

Guztizko diru-sarrerak ehuneko 10 murriztu dira 2009. urtekoekin alderatuta. Aldaketa hori, funtsean, kapitaleko diru-sarrerek ehuneko 48ko murrizketa izan dutelako justifikatzen da; hala ere, diru-sarrera arruntek ehuneko 5 egin dute gora, transferentzia arrunt gehiago jaso direlako gehienbat.

Laburbilduz, gastatutako 100 eurotatik honakoetarako erabili da eta honakoen bidez finantzatu da bakoitza:

	Gastuen izaera
	Zenbatekoa
	Finantzaketa-bidea
	Zenbatekoa

	Langileak
	34
	Tributu bidezko diru-sarrerak
	47

	Bestelako gastu arruntak
	47
	Transferentziak
	51

	Inbertsioak
	17
	Bestelako diru-sarrerak
	2

	Finantza-zama
	2
	
	

	
	100
	
	100


Sailkapen funtzionalaren arabera, lau zerbitzuk Udalaren gastu arrunt guztien ehuneko 57 kontsumitzen dute
: Kirolak ehuneko 33; Segurtasuna eta Polizia ehuneko 11, Haurtzaindegi edo haur-eskolak ehuneko 7 eta Kultura ehuneko 6.

Aurrekontuko emaitza bateratu doituak 642.777 euroko defizita izan du, beraz, 2009ko balioa hobetu du (878.303 euroko defizita).

Bere aurrezki gordina eta garbia ere negatiboak dira, nahiz eta aurreko urtean baino gutxiago; diru-sarrera arruntak ez dira funtzionamendu-gastuei eta finantza-zamari aurre egiteko nahikoak izan 550.184 eurogatik (2009an 878.303 eurogatik izan ziren). Aurrezki garbi negatibo hori dela-eta, Udalak ez du zor berririk hartzeko gaitasun ekonomikorik.

Udalaren zorpetze-maila ehuneko 2,7koa da, nahiz eta bere muga negatiboa den, ehuneko 4,42koa; ondorioz, ez du zor berririk hartzeko gaitasunik.

Guztizko diruzaintza-gerakin bateratua, zeina 2010eko abenduaren 31n 4,08 eurokoa baitzen, ehuneko 12 murriztu da 2009koaren aldean. Gerakin horretatik, gastu orokorrak finantzatzeko baliatzen dena 2009an 1,5 milioi euro izatetik 2010ean 1,09 milioi euro izatera igaro da.

2010eko abenduaren 31n, epe luzeko zorra 1,69 milioi eurokoa zen, 2009koa, aldiz, 1,9 milioikoa. Zor hori diru-sarrera arrunt guztien ehuneko 22koa da, hau da, gaur egun zor berriak hartzeko legezko mugatik (ehuneko 75) behera.

Aurreko ekitaldiei dagokienez, ondorengo koadroak erakusle nagusien bilakaera erakusten du labur-labur: 

	
	Aurrekontu-emaitza doitua
	Aurrezki gordina
	Aurrezki garbia
	Gastu orokorretarako gerakina
	Diruzaintza-gerakina, guztira

	2007
	333.250
	1.238.370
	984.270
	2.791.062
	5.101.341

	2008
	-348.212
	255.286
	-44.641
	2.493.062
	5.960.989

	2009
	-878.303
	-635.653
	-878.303
	1.528.775
	4.617.840

	2010
	-642.777
	-341.700
	-550.184
	1.087.153
	4.078.408


Beraz, 2008an hasitako joera-aldaketari eutsi zaio 2010ean, eraikuntzako sektoreari lotutako diru-sarrerak jaitsi direlako gehienbat. Udalak bere Memorian jada agerian jartzen du “ezin eutsi zaiola” finantza-egoera larriari, eta “egoera horri ahalik eta denbora-epe laburrenean bilatu beharko zaiola konponbidea”.

IV.4. Aholkuen jarraipena
Ganbera honen 2009ko ekitaldiari buruzko aurreko txostenari dagokionez (2011ko otsailean argitaratua), honako aholku hauek bete gabe jarraitzen dutela azpimarratzen dugu:

· Indarrean den legediak ezarritako epeetan egin eta onestea aurrekontuak, kudeaketarako oinarrizko lanabesa izan daitezen.
· Udal-ondasunen inbentarioaren eguneratze-prozesua burutzea. 

Ondorioz, eta azken laburpen gisa, Antsoaingo Udalak bere finantza-egoera gero eta gehiago hondatzen ari dela erakusten du; egoera horri, orain arte, azken urteotan udal-barruti honetan abian jarri diren hirigintza-jarduera handietatik jasotako baliabideei esker bilatu zaio konponbidea.

Eraikuntzaren sektorearen krisi-egoerak, Nafarroako udalen artean banatzeko transferentzien zenbatekoari buruzko gaur egungo zalantzek eta inbertsio berrien funtzionamendu-gastuek, gainera, are gehiago larritu dezakete finantza-egoera hori. Bestalde, hirigintza-kudeaketaren ikuspegitik, Antsoaingo plangintza ia-ia amaitua dago.

Horregatik, bada, eta epe ertainean Udalaren bideragarritasun ekonomikoa bermatzeko helburuarekin, ezinbestekoa da Udalak, dagokion planaren bitartez, hainbat neurri hartzea, bere gastu arruntei eusteko eta baliabide arruntak sortzeko ahalmena indartzeko aukera emango diotenak. Hori guztia ahaztu gabe beste neurri batzuk ere hartu behar direla kudeaketaren hainbat alderdi hobetzeko: gastu-politiken berrikuspena, tarifak eta prezioak zerbitzuaren kostura egokitzea, inbertsioei lehentasuna ematea, diru-laguntzetarako politikaren eragin sozio-ekonomikoa, zenbait zerbitzuren tamaina aztertzea, ematen dituen eta nahitaezkoak ez diren zerbitzuek beren burua finantzatzea eta beste hainbat.

V. 2010eko Kontu Orokor Bateratuaren laburpena
V.1 Aurrekontuaren betetze-maila

Gastuak kapitulu ekonomikoen arabera

	Gastuen kapituluak
	Hasierako aurreikuspena
	Aldaketak
	Behin betiko aurreikuspenak
	Aitortutako betebehar garbiak
	Betetzea (%)
	Ordaindutakoa
	Ordainketen %
	Ordaintzeko dagoena

	1
	Langile-gastuak
	3.833.422
	-37.500
	3.795.922
	3.383.223
	% 89
	3.334.026
	% 99
	49.197

	2
	Ondasun arrunten eta zerbitzuen gastuak
	4.673.365
	-9.471
	4.663.894
	4.091.873
	% 88
	3.736.386
	% 91
	355.487

	3
	Gastu finantzarioak
	94.390
	-6.000
	88.390
	45.005
	% 51
	45.005
	% 100
	 

	4
	Transferentzia arruntak
	642.159
	1.540
	643.699
	598.881
	% 93
	573.526
	% 96
	25.355

	6
	Inbertsio errealak
	1.453.542
	825.516
	2.279.058
	1.693.868
	% 74
	1.578.517
	% 93
	115.351

	8
	Finantza-aktiboak
	2.000
	40
	2.040
	2.040
	% 100
	2.040
	% 100
	 

	9
	Finantza-pasiboak
	126.243
	37.500
	163.743
	163.479
	% 100
	125.979
	% 77
	37.500

	
	Gastuak, guztira
	10.825.120
	811.625
	11.636.745
	9.978.369
	% 86
	9.395.478 
	% 94
	582.891 


Diru-sarrerak kapitulu ekonomikoen arabera

	Diru-sarreren kapituluak
	Hasierako aurreikuspena
	Aldaketak
	Behin betiko aurreikuspenak
	Aitorturiko eskubide garbiak
	Betetzea ehunekotan
	Kobratua
	Kobrantzak (%)
	Kobratzeke

	1
	Zuzeneko zergak
	2.621.989 
	 
	2.621.989 
	2.204.448 
	% 84
	1.955.703 
	% 89
	248.745 

	2
	Zeharkako zergak
	299.571 
	 
	299.571 
	94.986 
	% 32
	92.473 
	% 97
	2.513 

	3
	Tasak, prezio publikoak eta beste diru-sarrera batzuk
	2.972.920 
	53.134 
	3.026.054 
	2.050.629 
	% 68
	1.924.116 
	% 94
	126.513 

	4
	Transferentzia arruntak
	3.285.096 
	 
	3.285.096 
	3.211.433 
	% 98
	2.987.604 
	% 93
	223.830 

	5
	Ondare diru-sarrerak eta herri-aprob.
	190.001 
	 
	190.001 
	170.780 
	% 90
	167.707 
	% 98
	3.073 

	6
	Inbertsio errealen besterentzea.
	 
	 
	 
	18.658 
	 
	18.658 
	 
	 

	7
	Kapital-transferentziak
	1.455.542 
	31.335 
	1.486.877 
	1.454.925 
	% 98
	763.620 
	% 52
	691.304 

	8
	Finantza-aktiboak
	 
	727.156 
	727.156 
	 
	 
	 
	 
	 

	
	Diru-sarrerak guztira
	10.825.120 
	811.625 
	11.636.745 
	9.205.860 
	% 79
	7.909.881 
	% 86
	1.295.978 


V.2. Aurrekontu-emaitza bateratua

	Kontzeptua
	2010eko ekitaldia
	2009ko ekitaldia

	+ Aitortutako eskubide garbiak
	9.205.860
	10.239.137

	-  Aitortutako betebehar garbiak
	9.978.369
	-11.652.750

	= AURREKONTU-EMAITZA
	  -772.509 
	-1.413.613

	 DOITZEAK
	
	

	- Finantzaketaren desbideratze positiboa
	100.712
	-131.151

	+ Finantzaketaren desbideratze negatiboa
	6.529
	

	+ Diruzaintza-gerakinarekin finantzaturiko gastuak
	223.916
	666.461

	= AURREKONTU-EMAITZA DOITUA
	-642.777
	-878.303


V.3. Diruzaintza-gerakinaren egoera-orri bateratua
	Kontzeptua
	2010eko ekitaldia
	2009ko ekitaldia

	+ KOBRATZEKO DAUDEN ESKUBIDEAK
	2.207.093
	2.312.679

	(+) Diru-sarreren aurrekontua: oraingo ekitaldia
	1.296.245
	1.622.595

	(+) Diru-sarreren aurrekontua: itxitako ekitaldiak
	1.344.740
	1.088.211

	+ Aurrekontuz kanpoko diru-sarrerak
	72.974
	117.647

	+ Ordainketen itzulketak
	-
	-

	- Aplikatzeke dauden diru-sarrerak
	-
	-

	- Bilketa zaileko eskubideak
	-506.866
	-515.774

	- ORDAINTZEKO DAUDEN BETEBEHARRAK
	805.682
	1.903.262

	(+) Diru-sarreren aurrekontua: oraingo ekitaldia
	582.891
	751.669

	(+) Diru-sarreren aurrekontua: itxitako ekitaldiak
	1.805
	219.412

	+ Diru-sarreren itzulketak
	1.023
	1.565

	- Aplikatzeko dauden gastuak
	-739
	-561

	+ Aurrekontuz kanpoko gastuak
	220.702
	931.177

	+ DIRUZAINTZAKO FUNTS LIKIDOAK
	2.670.469
	4.208.423

	+ Finantziazio-desbideratze metatu negatiboak
	6.529
	-

	= DIRUZAINTZA-GERAKINA, GUZTIRA
	4.078.408
	4.617.840

	Finantzaketa atxikia duten gastuen ondoriozko diruzaintza-gerakina
	100.712
	-

	Baliabide atxikien diruzaintza-gerakina
	2.890.543
	3.089.065

	Gastu Orokorretarako diruzaintza-gerakina
	1.087.152
	1.528.775


V.4. Egoera-balantze bateratua 

AKTIBOA

	
	Deskribapena
	2010
	2009

	A
	IBILGETUA
	26.511.666
	61.045.125

	1
	Ibilgetu materiala
	25.631.290
	23.909.207 

	2
	Ibilgetu ez-materiala
	510.375
	475.554

	3
	Erabilera orokorrera bideratutako azpiegitura eta ondasunak
	351.928
	36.642.292

	4
	Herri-ondasunak
	15.731
	15.730

	5
	Finantza-ibilgetua
	2.342
	2.342

	C
	ZIRKULATZAILEA
	6.925.740
	8.972.120

	7
	Izakinak
	-
	-

	8
	Zordunak
	2.713.959
	2.828.453

	9
	Finantza-kontuak
	2.674.080
	4.209.529

	10
	Finantzaketaren egoera iragankorrak, aldizkatzeak eragindako doitzeak
	-
	-

	11
	Aplikatzeko dagoen emaitza 
	1.537.701
	1.934.138

	
	AKTIBOA, GUZTIRA
	33.437.406
	70.017.245


PASIBOA
	
	Deskribapena
	2010
	2009

	A
	FUNTS BEREKIAK
	30.932.922
	66.251.880

	1
	Ondarea eta erreserbak
	21.609.498
	58.383.380

	2
	Ekitaldiko emaitza ekonomikoa (etekina)
	-
	-    

	3
	Kapitaleko diru-laguntzak
	9.323.424
	7.868.500

	C
	EPE LUZEKO HARTZEKODUNAK
	1.698.063
	1.861.542

	4
	Jesapenak, maileguak eta fidantzak eta jasotako gordailuak
	1.698.063
	1.861.542

	D
	EPE LABURRERAKO HARTZEKODUNAK
	806.421
	1.903.823

	5
	Aurrekontu itxien hartzekodunak eta aurrekontuz kanpokoak
	806.421
	1.903.823

	6
	Aplikatzeko dauden kontusailak eta aldizkatzearen ondoriozko doitzeak
	-
	-

	
	PASIBOAREN GUZTIZKOA
	33.437.406
	70.017.245


V.5. Galeren eta irabazien kontu bateratua

Ekitaldiko emaitza arruntak

	ZORRA
	HARTZEKOA

	DESKRIBAPENA
	Zenbatekoa, 2010
	Zenbatekoa, 2009
	DESKRIBAPENA
	Zenbatekoa, 2010
	Zenbatekoa, 2009

	60 Erosketak
	0
	0
	70 Salmentak
	1.552.956
	1.496.884

	61 Langile-gastuak
	3.447.194
	3.479.745
	71 Ondasunaren eta enpresaren errenta
	566.157
	630.579

	62 Finantza-gastuak
	45.005
	88.878
	72 Produkzioari eta inportazioari loturiko tributuak 
	1.536.210
	1.427.087

	63 Tributuak
	25.980
	26.356
	73 Errentaren eta ondarearen gaineko zerga arruntak
	449.280
	447.930

	64 Lanak, zuzkidurak eta kanpo-zerbitzuak 
	4.001.921
	4.001.281
	75 Ustiapeneko diru-laguntzak
	0
	0

	65 Gizarte prestazioak
	0
	0
	76 Transferentzia arruntak
	3.211.433
	2.995.648

	
	0
	0
	77 Kapitalaren gaineko zergak
	313.945
	303.397

	67 Transferentzia arruntak
	598.881
	521.728
	78 Bestelako diru-sarrerak
	102.295
	100.782

	68 Kapital transferentziak
	0
	 0
	79 Daukaten helbururako aplikaturiko hornikuntzak
	0
	0

	69 Amortizazio eta horniduretarako ekitaldi zuzkidura
	1.387.582
	1.205.085
	
	
	

	800 Ekitaldiko emaitza arruntak (saldo hartzekoduna)
	
	
	800 Ekitaldiko emaitza arruntak (saldo zorduna)
	1.774.287
	1.920.766

	GUZTIRA 
	9.506.564
	9.323.073
	GUZTIRA
	9.506.564
	9.323.073


Ekitaldiko emaitzak

	ZORRA
	
	
	HARTZEKOA
	
	

	DESKRIBAPENA
	Zenbatekoa, 2010
	Zenbatekoa, 2009
	DESKRIBAPENA
	Zenbatekoa, 2010
	Zenbatekoa, 2009

	80 Ekitaldiko emaitza arruntak (saldo zorduna)
	1.774.287
	1.920.766
	80 Ekitaldiko emaitza arruntak (saldo hartzekoduna)
	0
	0

	82 Ezohiko emaitzak 

(saldo zorduna)
	0
	0
	82 Ezohiko emaitzak (saldo hartzekoduna)
	131.141
	0

	83 Balore-karteraren emaitzak (saldo zorduna)
	0
	0
	83 Balore-karteraren emaitzak (saldo hartzekoduna)
	0
	0

	84 Itxitako aurrekontuetako eskubide eta betebeharren aldaketa
	0
	13.372
	84 Itxitako aurrekontuetako eskubide eta betebeharren  aldaketa
	105.445
	0

	89 Etekin garbia, guztira (saldo hartzekoduna)
	0
	0
	89. Galera garbia, guztira (saldo zorduna)
	1.537.701
	1.934.138

	GUZTIRA
	1.774.287
	1.934.138
	GUZTIRA
	1.774.287
	1.934.138


VI. Iruzkinak, ondorioak eta aholkuak

Jarraian, Comptos Ganbera honen aburuz, Udalak, bere antolamendu, prozedura, kontabilitate eta barne-kontrolerako sistemak hobetzeko, kudeaketa-arlo garrantzitsu bakoitzean jarraitu behar dituen ondorioztapen eta aholku nagusiak aipatzen dira.

VI.1. Alderdi orokorrak

2010eko ekitaldirako aurrekontu orokor bakarra ez zen urte bereko maiatzera arte indarrean jarri, hau da, behin betiko onespena Nafarroako Aldizkari Ofizialean argitaratu ondoren.

Udal-ondasunen inbentarioa 1995ekoa da eta eguneratze-prozesuan dago.

Azpimarratzekoa da balantzean ibilgetua 34,3 milioi murriztu dela, kontabilitate-araudiarekin bat eginez, Erabilera orokorrerako azpiegituren eta ondasunen kontutik Erabilera orokorrari emandako ondarea kontura egindako transferentziaren ondorioz, izaera horretako ondasunetan amaitutako inbertsioengatik.

Era berean, nabarmentzekoa da Udalak bere ibilgetuko elementuen prezioaren beherapena erakusten duela kontabilitatean, eta 1,4 milioiko zuzkidura eragin du horrek 2010ean.

Gure aholkuak:

· Aurrekontuak indarrean den legediak ezarritako epeetan egin eta onestea, kudeaketarako oinarrizko tresna izan daitezen.
· Udal-ondasunen inbentarioaren eguneratze-prozesua burutzea. 

· Udal-inbentarioa etengabe eguneratzeko bidea emanen duten prozedurak diseinatu eta aplikatu behar dira, ibilgetuari buruzko altak eta bajak kontabilizatu eta dokumentazioa artxibatzeko prozedurak definituz eta ezarriz, kontu hauei aplikatzekoak zaizkien irizpideen arabera.

VI.2 Langileak

1. kapituluan –”Langile-gastuak”– 3.383.223 euroko betebehar aitortu bateratuak erregistratu dira; alegia, 2010ean sortutako gastu guztien ehuneko 34 eta gastu arrunten ehuneko 42. Kapitulu honetako betetze-maila ehuneko 89koa izan da, eta 2009arekin alderatuta ia ehuneko 1 murriztu da. 

Kapitulu honetako gastu bateratutik, Udalari 3.221.521 euro dagozkio, eta Gazte-Berriak Kirol eta Kultura Patronatuari, berriz, 161.702 euro.

Udalaren eta haren erakunde autonomoen 2010erako plantilla organikoa 2010eko maiatzaren 19ko Nafarroako Aldizkari Ofizialean argitaratu zenean onetsi zen behin betiko. Abenduaren 31ko langileen zerrenda ondorengoa da zehatz-mehatz:

	Langileak
	Lanpostuak, guztira

	Udalbatzarkideak
	1

	Funtzionarioak
	37

	Lan-kontratudun finkoak
	7

	Aldi baterako lan-kontratudunak
	33

	Guztira
	78


Abenduaren 31n aldi baterako lan-kontratua duten 33 pertsonei dagokienez, honako hau adierazten dugu:

· Kontratatupeko 18 pertsona plantillan eskaintzeko zeuden lanpostu hutsak betetzen ari ziren. Lanpostu horiek plantilla guztiaren ehuneko 23 dira.

· 9 lanpostu obra-kontratuek edo zerbitzu jakinetakoek betetzen zituzten.

· 6 lanpostu gaixotasunen ondoriozko ordezkapenak betetzeko kontratatzen dira.

2009. urtearen aldean, langile-kopurua pertsona batean igo da.

 Udalak onetsi zuen “Antsoaingo Udalaren eta bere Patronatuen zerbitzuko funtzionarioen lan-baldintzei buruzko erabakia, 2009-2012 urteetarako”. Ganbera honek 2009ko ekitaldiko txostenean adierazi eta bi ekitaldi horietako memorietan udaleko kontu-hartzaileak azpimarratu zuen bezala, hitzarmen honen 10. artikuluan arautzen den jaiegunetarako lanaren ordain ekonomikoa –funtsean udaltzaingoari eta kirol-instalazioetako langileei aplika dakiokeena– Nafarroako Administrazio Publikoen Zerbitzuko Langileen Estatutuan eta gainontzeko ordenamendu juridikoan aurreikusitakoa baino handiagoa da, bereziki jaiegun ez diren egunetako lanaldien zati bat jaiegun gisa hartzen baitu.

Langile-gastuen lagin bat aztertuta, langile-gastuak behar bezala kontabilizatuta daudela, ordainsariak betetako lanposturako erabakitakoak direla eta egindako atxikipenak zuzenak direla ondorioztatzen da, oro har.

Azkenik, Udalak ekainaren 11ko 12/2010 Foru Legea betetzen duela egiaztatu dugu, zeinaren arabera defizit publikoa murrizteko neurri bereziak Nafarroako Foru Komunitatera moldatzen diren. 2010ean, Udalaren eta bere Entitate Autonomoen langile-gastuen murrizketa 37.500 eurokoa izan da, eta epe luzerako mailegu baten aurretiko amortizazio partziala egiteko baliatu da. Honako koadroan adierazten dira aurrezki honen xehetasunak:

	Gastuen murrizketa
	Udala
	EEAA
	Guztira
	Nora

	Enplegatuak
	34.310
	1.373
	35.683
	Maileguaren aurretiko amortizazioa

	Udalbatzarkideak
	1.817
	
	1.817
	Maileguaren aurretiko amortizazioa

	Guztira
	36.127
	1.373
	37.500
	Maileguaren aurretiko amortizazioa


Gure aholkuak:

· Plantilla organikoan aurreikusten diren lanpostuek benetan betetzen direnekin duten arrazoizkotasuna aztertzea, plantilla organikoa benetako beharretara egokitzen den egiaztatzeko helburuarekin.

· Indarrean den araudiaren testuinguruan, aurrekontua duten lanpostu huts guztiak lan-eskaintza publikoan sartzea.

· Udalaren lan-baldintzei buruzko akordioko 10. artikulua Nafarroako Administrazio Publikoen Zerbitzuko Langileen Estatutuan nahiz gainerako ordenamendu juridikoan ezarritakora egokitzea, batez ere jaieguntzat hartzen denari dagokienez.

VI.3. Ondasun arruntetan eta zerbitzuetan egindako gastuak

Ondasun arruntetan eta zerbitzu bateratuetan eginiko gastuak 4.091.873 eurora iritsi ziren 2010ean. Kopuru horretatik, 3.736.785 euro Udalari dagozkio, eta 355.088 euro Gazte-Berriak Kirol eta Kultura Patronatuari.

Aitortutako betebehar horiek ekitaldiko gastu guztien ehuneko 41 hartzen dute, eta eragiketa arruntetako gastuen ehuneko 50. Ez da ia aldaketarik egon, 2009ko ekitaldiaren aldean ehuneko 0,02 murriztu baita.

Zerbitzuak kontratatzeko espediente hauek aztertu ditugu (zenbatekoak BEZik gabe agertzen dira): 

	Deskribapena
	Kontratu-mota
	Prozedura
	Eskaintzak egin dituztenen kopurua 
	Lizitazioaren zenbatekoa 
	Esleipenaren zenbatekoa 
	Erabilitako zenbatekoa 

	Aseguru-polizen kontratazioa.
	Laguntza
	Irekia
	6
	75.500
	54.951
	54.951

	Musika Eskolako programaren garapena
	Laguntza
	Irekia, Europar Batasuneko atalasetik goiti
	2
	221.100
	210.400
	68.515


Espediente horri eta kapitulu honetan erregistratutako gastuen lagin bati buruz eginiko azterketaren bitartez egiaztatu da behar diren fakturekin justifikatuta daudela, zuzen kontabilizatu direla eta aplikatzekoa den araudia zentzuz errespetatu dela.

VI.4. Inbertsioak

Inbertsioak direla-eta aitortutako betebehar bateratuek 1.693.868 euro egiten dute, betetze-maila ehuneko 74koa izan da, eta 2010erako aurrekontuan betetako osoaren ehuneko 17 osatzen dute. 2009ko ekitaldiarekin alderatuta, ehuneko 50 murriztu dira.

Zenbateko handieneko obrak Enplegurako eta Tokiko Iraunkortasunerako Estatuko Funtsaren baliabideekin aldez finantzatu diren proiektuei dagozkie; hark 891.095 euro jarri ditu guztira. Zenbateko horren ehuneko 85 kobratu da eta ekitaldia ixtean 134.658 euro kobratzeko geratu dira, 2011ko ekitaldia ixtean kobratu direnak.

Kapitulu honetako gastuen lagin bat eta 2010ean egindako ondoko esleipenak aztertu dira (zenbatekoak BEZik gabe agertzen dira):

	Deskribapena
	Kontratu-mota
	Prozedura
	Eskaintzak egin dituztenen kopurua 
	Lizitazioaren zenbatekoa 
	Esleipenaren zenbatekoa 
	Betetako azken zenbatekoa edo 2010era artekoa 

	Kanpoko argi publikoa berritzea
	Obra
	Europar Batasunean publizitaterik egin gabeko prozedura negoziatua
	3
	153.722
	153.403
	158.375

	Udalaren kirol-instalazioetako ur-kontsumoaren hobekuntza eta berrerabilera
	Obra
	Europar Batasunean publizitaterik egin gabeko prozedura negoziatua
	1
	46.000
	46.000
	46.793

	Energia berriztagarriak aprobetxatzeko sistemak jartzea
	Obra
	Europar Batasunean publizitaterik egin gabeko prozedura negoziatua
	2
	105.690
	105.690
	107.474

	San Cristobal-Ezkaba mendiaren garbiketa, berreskuratzea, babesa eta kontserbazioa
	Obra
	Negoziatua, Europar Batasunean publizitatea eginda
	4
	207.000
	206.400
	206.400

	A.C.S.ren produkzio eta banaketarako instalazioak berritzea legionelosia saihesteko igerileku eta kiroldegietan
	Obra
	Europar Batasunean publizitaterik egin gabeko prozedura negoziatua
	1
	385.793
	385.790
	362.848


Eginiko azterketan oinarriturik egiaztatu da kontratuei buruzko legediaren alderdi garrantzitsuenak betetzen direla bai kontratazio-espedienteak izapidetzean, bai haiek esleitzean eta betetzean, eta kontabilizaturiko gastuak arrazoizkoak direla.

VI.5 Diru-sarrerak

2010eko ekitaldian aitorturiko eskubide bateratuek 9.205.860 euro egiten dute; 9.014.594 euro Udalari dagozkio, eta 191.265 euro, berriz, Gazte-Berriak Kirol eta Kultura Patronatuari.

Diru-sarreren betetze-maila ehuneko 79koa izan da. Tributuen bidezko diru-sarreren eta kirol-instalazioen aurreikuspenak bete ez izana izan da ehuneko ehun ez betetzearen arrazoia. Kirol-instalazioei dagokienez, aurreikusitakoaren ehuneko 60 eskasa likidatu da, hau da, milioi bat, eta aurreikuspenak 1,7 milioikoak ziren.

2009ko ekitaldiarekin alderatuta, aitorturiko eskubide bateratuak ehuneko 10 jaitsi dira. Hona, kapituluz kapitulu:

	Diru-sarreren kapituluak
	2010eko aitortutako eskubideak
	2009ko aitortutako eskubideak
	Aldea, ehunekotan 10/09

	1 Zuzeneko zergak
	2.204.448 
	2.121.235
	4

	2 Zeharkako zergak
	94.986 
	57.179
	66

	3. Tasak, prezio publikoak eta beste diru-sarrera batzuk
	2.050.629 
	2.012.285
	2

	4 Transferentzia arruntak
	3.211.433 
	2.995.648
	7

	5 Ondare bidezko diru-sarrerak
	170.780 
	207.110
	-17

	Diru-sarrera arruntak 
	7.732.277
	7.393.457
	4

	6 Inbertsio errealen besterentzea
	18.658 
	-
	-

	7 Kapital-transferentziak
	1.454.925 
	2.845.680
	-49

	Kapital bidezko diru-sarrerak 
	1.473.583
	2.845.680
	-52

	Diru-sarrerak guztira
	9.205.860
	10.239.137
	-% 10


Azpimarratzekoa da diru-sarrera arruntak ehuneko 4 hazi direla, bai transferentzia arruntak bai zergak gehitu direlako. Ondorengo koadroan aitortutako zenbatekoak 2009an eta 2010ean izan zuen bilakaera agertzen da:

	Kontzeptua
	2010
	2009
	Aldea, ehunekotan

2010/2009

	Lurraren kontribuzioa
	1.187.298
	1.119.303
	6

	Ibilgailuak
	449.280
	447.930
	0

	Lurren balio gehikuntza 
	313.945
	303.397
	4

	Jarduera Ekonomikoen gaineko Zerga
	253.926
	250.606
	1

	EIOZ
	94.986
	57.179
	66

	Guztira
	2.299.435
	2.178.415
	% 6


Zerga horietan aplikatutako tasak honakoak izan dira:

	 
	2/95 Foru Legea
	Udala, 2010

	Lurraldeko kontribuzioa
	0,10 - 0,50 bitartean
	0,181

	Jarduera Ekonomikoen gaineko Zerga
	1 - 1.4 bitartean
	1,4

	Lurren balioaren gehikuntza
	
	

	    Gaurkotzearen koefizientea
	2,1 - 3,6 bitartean
	3,2 - 3,4 bitartean

	    Karga-tasa
	8 - 20 bitartean
	10,5 eta 12

	EIOZ
	2 - 5 bitartean
	5


Tasa horiek, lurralde-kontribuzioari dagokionez izan ezik, indarrean den arautegiak ezarritako tarte ertain-altuan kokatzen dira.

Diru-sarreren aurrekontu bateratuko kontusailen lagin baten azterketa egin ondoren, horiek, oro har, egoki izapidetu eta kontabilizatu direla egiaztatu dugu.

Gure aholkuak:

· Gaur egungo egoera ekonomikoa kontuan hartuta, diru-sarreren aurrekontua egitean zerga-bilketarako benetako aukerak kalkulatzen saiatzea.
VI.6. Gorabeherak

Emandako informazioaren arabera, Udala hainbat prozedura judizialetan sartuta dago, eta horien artean honakoak dira aipatzekoak, 2010eko abenduaren 31n:

· Kirol-instalazio berrien eraikuntza-enpresaren erreklamazioa atzemandako eraikuntza-akatsak konpontzeko ordezko betearazpenaren bitartez eginiko gastuen likidazioaren aurka; betearazpena 2007an egin zen eta 362.256,87 euroko zenbatekoa kontabilizatu zen.

· “Igerilekuak egitea” proiektua idatzi zuen arkitektoaren erreklamazioa, atzemandako eraikuntza-akatsak konpontzeko obren ordezko betearazpenaren bitartez eginiko gastuen eta sorturiko kalte-galeren likidazioaren aurka; 366.174,39 eurokoa da likidazioaren nagusia, eta horri erantsi behar zaizkio 36.619,98 euro, errekarguei eta kostuei dagozkienak. 

· Eraikuntza-enpresa baten erreklamazioak, tokiko jabari publikoaren aprobetxamendu bereziarengatiko tasen bi likidazioren aurkakoak (aldamioekin eta hesiekin), bata 35.609,54 eurokoa (nagusia gehi errekarguak eta kostuak) eta bestea 25.798,50 eurokoa; etxebizitza-eraikin baten eraikuntzan gertatu zen jabari publikoaren okupazioa.

VI.7. Hirigintza

Antsoaingo Udalak berezko baliabideekin egiten ditu hirigintza-lanak, nahiz eta zerbitzuen errentamendu-kontratu bat duen arkitekto batekin, eta haren ondorioz 55.710 euroko gastua sortu zen 2010ean.

Antsoaingo Udal Plana 1997an onartu zen, eta ia erabat garatuta dago.

Lurraldearen Antolamenduari eta Hirigintzari buruzko abenduaren 20ko 35/2002 Foru Legeak hiru urteko epea ezarri zuen –2006ko apirilera bitartekoa– indarrean dauden planeamenduak homologatzeko eta egokitzeko.

2009an ekin zitzaion Antsoaingo Udal Plana berrikusteari, Udalaren eta Lurraldearen Antolamendu eta Etxebizitza Departamentuaren aldez aurreko hitzarmenaren eta Udal Plan Orokor berria taxutzeko eta idazteko Lankidetza Hitzarmenaren onespenarekin. 2010. urtean zehar berrikuspen-lanak egiten jarraitu da. 

Udalak ez du Lurzoruaren Udal Ondareari dagokion berariazko inbentario eta erregistrorik, nahiz eta Lurzoruaren Udal Ondaretik datozen baliabide atxikien jarraipena egiten duen.

Beraz, 1994tik 2010era arte, Udalak 17,2 milioi euroko diru-sarrerak izan ditu ondarearen eta hirigintzako aprobetxamenduen besterentzeagatik; diru-sarrera horietatik guztira 2,9 milioi aplikatzeko zeuden 2010eko abenduaren 31n.

Gure aholkuak:

· Hirigintza planeamendua Lurraldearen Antolamenduari eta Hirigintzari buruzko Foru Legearen zehaztapenen arabera egokitzeko prozesua burutzea.

· Udalaren lurzoru-ondarearen inbentarioa eta erregistroa sortzea, kontuan izanda gainerako ondasunetatik bereizita kudeatu behar dela eta indarrean dagoen legedian jasotako helburuei lotuta dagoela izaeraz.

José Ignacio Cabeza del Salvador auditorea arduratu da lan honetaz, eta hark proposatuta eman da txosten hau, indarreko araudiak aurreikusitako izapideak bete ondoren.
Iruñean, 2011ko abenduaren 2an.

Lehendakariak: Helio Robleda Cabezas

 1. Eranskina. Antsoaingo Udalaren organigrama

� Toki-entitateek herritarrei ematen dizkieten zerbitzu nagusien kostuak kalkulatzeko Toki Administrazioko Departamentuak garaturiko aplikazio informatikotik eskuratutako datuen arabera.

